
KOTA KINABALU, 21 Sept (Bernama) -- Sembilan penuntut dari enam inst itusi pendidikan t inggi (IPT) yang 

terjejas dalam kebakaran d i Kampung Num bak d i sini pada 30 Ogos lepas menerima bantuan RM3,000 
setiap seorang daripada Yayasan Perkasa Siswa (YPS) . 

Dalam kenyataan hari ini, Kementerian Pendidika n Tinggi (KPT) memaklumkan penunt ut itu adalah dari 
Universit i Malaya (UM), Universit i Malaysia Sarawak (UNIMAS), Universit i Malaysia Sabah (UMS), North Borneo 
University College (NBUC), UNIT AR Kota Kinabalu dan Goon International University College (GIUC). 

Sela in bantuan awal daripada YPS, IPT yang terlibat turut menya lurkan bantuan tam bahan berdasarkan 
keperluan pelajar masing- masing. 

Menurut kenyatan itu lagi, Menteri Pendidika n Tinggi Datuk Seri Dr Zam bry Abd Kadir hari in i turut menziarahi 
keluarga pelajar berkenaan bagi melihat sendiri keadaan serta keperluan semasa mereka yang kehilangan 
tem pat t inggal dan harta benda. 

"Musibah ini bukan sahaja menyebabkan kehilangan harta benda, malah juga memberikan kesan emosi 
kepada pelajar dan keluarga. Kehadiran kami adalah untuk memastikan mereka t idak berasa bersendirian 
ket ika melalui saat yang sukar ini. 

"Keutamaan pihak kementerian adalah untuk memastikan kebajikan dan pengajian mereka terus 
terpelihara. Kesusahan yang dihadapi t idak seharusnya menjadi penghalang kepada mereka untuk 
meneruskan pengajian dan membina masa depan," katanya. 

Zambry turut meminta IPT terlibat memantau keadaan setiap pelajar serta menyediakan bantuan susulan 
termasuk kem udahan penginapan, keperluan pem belajaran, sokongan kewangan dan khidmat psikososia l 
sekiranya d iperlukan. 

Beliau berkata pendekatan KPT adalah memastikan kementerian, universiti dan seluruh ekosistem 
pendid ikan t inggi lebih tangkas mengenal pasti serta membantu pelajar yang berhadapan kesulitan. 

